
გიგზავნით ევროპულ და ევროატლანტიკურ სტრუქტურებში ინტეგრაციის საკითხებში საქართველოს სახელმწიფო მინისტრის აპარატის 2017 წლის 10 ოქტომბრის N 01/2875 წერილს და მოგახსენებთ, რომ ევროკომისიის მიერ მოწოდებული ინფორმაციის თანახმად ცნობილია, რომ ევროკავშირის დახმარების 2018 წლის სამოქმედო გეგმის ფარგლებში გათვალისწინებული იქნება ევროკავშირის საექსპერტო მხარდაჭერა ინსტიტუციური და ტექნიკური დახმარების ინსტრუმენტების საშუალებით (დაფინანსების ოდენობის დაზუსტება მოხდება მოგვიანებით). 
აღნიშნული ინსტრუმენტები მოიცავს TWINNING-ის და ტექნიკური დახმარების (TA) საექსპერტო პროექტებს, რომლებიც მიზნად ისახავენ საქართველო-ევროკავშირის ასოცირების შეთანხმების იმპლემენტაციის ფარგლებში საქართველოს სახელმწიფო უწყებების შესაძლებლობების გაძლიერებას, კერძოდ, ევროკავშირის კანონმდებლობასთან აპროქსიმაციის პროცესში ევროპული გამოცდილების გაზიარებას. 
ზემოაღნიშნულის გათვალისწინებით, გთხოვთ წერილი განიხილოთ თქვენი კომპეტენციის ფარგლებში და არაუგვიანეს 8 ნოემბრისა წარმოადგინოთ თქვენი და საპროექტო წინადადებები  განაცხადის თანდართული ფორმის მიხედვით. 
აქვე გთხოვთ გაითვალისწინოთ, რომ უწყების მიერ გაკეთებული განაცხადი (საპროექტო იდეა) უნდა აკმაყოფილებდეს ევროკომისიის მიერ დადგენილ შემდეგ მოთხოვნებს: 
- საქართველოს მთავრობის სტრატეგიულ დოკუმენტებთან და პრიორიტეტებთან შესაბამისობა; 
- ასოცირების შეთანხმებასთან და მასში გათვალისწინებულ ვალდებულებებთან/პრიორიტეტებთან შესაბამისობა (კანონმდებლობის აპროქსიმაცია); 
- საპროექტო წინადადების მკაფიოდ და არგუმენტირებულად ჩამოყალიბებული მიზნების არსებობა; 
- ბენეფიციარი უწყების მიერ პროექტის განხორციელების შესაძლებლობა (ადამიანური რესურსები, ინსტიტუციონალური მოწყობა); 
- ასევე, მნიშვნელოვანია გამოირიცხოს დუბლირება ამჟამად თქვენს უწყებაში მიმდინარე ან დაგეგმილ დახმარების პროექტებთან.

